
Bharata Sushama

ભારત સુષમા

જયતિ ભારતવર્ષદેશઃ
અમર-વીર - યશસ્સુમાનામ્,
વશ્યકર કલ - કુઙ્કુમાનામ્ ,
સુરભિભિર્ભૂખણ્ડમખિલં મોહયતિ મદમુગ્ધવેષઃ ।
જયતિ ભારતવર્ષદેશઃ ।
યસ્ય પદકમલં નિકામમ્,
નવ-નૃપતિ-નયનાભિરામમ્,
ઊર્ભિભિઃ   સ્નપયતિ સુસરલૈર્ભક્તિનમ્રો નિમ્નગેશઃ ।
જયતિ ભારતવર્ષદેશઃ ।
આગગનમાયસ્ત - કાયઃ,
હેમમણ્ડિત - હિમનિકાયઃ,
ઉત્તરસ્યાં યસ્ય ખેલતિ મુકુટમિવ પૃથપર્વતેશઃ ।
જયતિ ભારતવર્ષદેશઃ ।
સુર-સુલભ સુષમા - નિકેતઃ,
યત્ર હરતિ ન કસ્ય ચેતઃ,
પાવનો ગાઙ્ગ -પ્રવાહઃ સ્વર્વિહસ્ય   વિહિત-નિવેશઃ ।
જયતિ ભારતવર્ષદેશઃ ।
યત્ર બુદ્ધ-વિરક્તિ - ગીતમ્,
ગીયતે પ્રતિગૃહમતીતમ્,
યત્ર કૃષ્ણાર્જુન -કથા ગીતા જયતિ કર્મોપદેશઃ ।
જયતિ ભારતવર્ષદેશઃ ।
યત્ર રે, રાણા પ્રતાપઃ,
વિહિત-રિપુકુલ - તીવ્રતાપઃ,
વિજયિ-શિવરાજ-પ્રબલ-પદસૈન્ય-દલબલ-ચલિતશેષઃ ।
જયતિ ભારતવર્ષદેશઃ ।

પદ્મિનીવ બભૂવ ભૂતિઃ,
યત્ર રાજકુલ - પ્રસૂતિઃ,
વિજયતે સ્મ વિજિત્ય શત્રૂન્ યત્ર રે વિક્રમનરેશઃ ।
જયતિ ભારતવર્ષદેશઃ ।
યત્ર કવિગુરુ-કાલિદાસઃ,
યત્ર હર્ષ કલા - વિલાસઃ,
યત્ર ભવભૂતે વિભૂતેર્ભાતિ કરુણાલય-વિશેષઃ ।
જયતિ ભારતવર્ષદેશઃ ।
યત્ર તુલસી - સૂરદાસૌ
અભવતાં વાણી-વિલાસૌ,
યત્ર મીરા, ભારતેન્દુઃ, ભૂષણઃ કવિકુલદિનેશઃ ।
જયતિ ભારતવર્ષદેશઃ ।
મદન મોહન - માલવીયઃ,
અજનિ જનસેવી યદીયઃ,
ધર્મભારભૃતાં ધુરીણો વિહિત-નૃપનીતિક-ગવેષઃ ।
જયતિ ભારતવર્ષદેશઃ ।
યસ્ય ગાન્ધી સૂત્રધારઃ
સ્વર્ગતો દિવ્યાવતારઃ,
પૃચ્છતિ “પ્રણયી” કબીન્દ્રાન્નાસ્ત્યયં કસ્માદ્વિશેષઃ ।
જયતિ ભારતવર્ષદેશઃ ।

- કવિવર્યશ્રીરામનાથપાઠક “પ્રણયિ” મહોદયાનામ્ ,
આરામણ્ડલવાસ્તબ્યાનામ્ ।

